
 
 
ᑐᓴᕋᔅᓴᖅ - ᑏᓰᑉᐱᕆ 3, 2021  

Dec 6, 2021 - ᑲᓇᑕᒥ ᐃᖅᑲᐅᒪᖅᑎᓂᖅ ᐱᒋᐊᕈᑎᖃᕐᓂᓪᓗ ᓂᖓᖅᑕᐅᕙᑦᑐᓂᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ  

ᐃᖃᓗᐃᑦ – ᑏᓰᑉᐱᕆ 6−ᒥ, ᖁᓪᓕᖅ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐃᓚᒌᓐᓂᒃ 
ᐱᔨᑦᑎᕋᖅᑏᑦ ᐱᓕᕆᖃᑎᖃᕐᓗᑎᑦ ᒪᓕᒐᓕᕆᓂᕐᒧᑦ ᓴᓴᐃᔭᑎᒃᑯᓐᓂ ᓄᓇᕗᒻᒥ ᐊᒻᒪᓗ ᐸᐅᑦᑑᑎᒃᑯᑦ ᐃᓄᐃᑦ ᐊᕐᓇᓄᑦ 
ᑲᓇᑕᒥ ᓄᓇᓕᓐᓂ ᐱᓱᑦᑎᑦᑎᓛᖅᑐᑦ ᐊᒻᒪᓗ ᓇᓗᓇᐃᖅᓯᓗᑎᑦ ᑲᓇᑕᒥ ᐅᓪᓗᕆᓗᓂᐅᒃ ᐃᖅᑲᐅᒪᓗᒋᑦ 
ᐱᒋᐊᕈᑎᐅᓯᒪᔪᓪᓗ ᓂᖓᖅᑕᐅᑲᑦᑕᖅᑐᑦ ᐊᕐᓇᐃᑦ ᓂᕕᐊᖅᓯᐊᓪᓗ.   
 
5:45-ᒥ ᐅᓐᓄᒃᑯᑦ ᐃᖃᓗᐃᑦ ᖃᐃᖁᔭᐅᕗᑦ ᓄᓇᓕᓐᓂᑦ ᐱᓱᖃᑕᐅᓗᑎᒃ ᐱᒋᐊᕐᕕᔅᓴᓖᑦ ᐃᓪᓗᕗᑦ ᐃᓪᓗᒥ (ᕈᐃᔪ 
ᑮᓇᐅᔭᒃᑯᕕᖓᓐᓂ) ᐊᒻᒪᓗ ᐃᓱᓕᓪᓗᑎᑦ ᓄᓇᑦᑕ ᑕᑯᔭᒐᖃᕐᕕᖓᓐᓂ ᓱᓇᒃᑯᑖᓂᑦ, ᑏᑐᕐᓗᑎᑦ ᑕᐃᑲᓂ. 

6-ᒥ ᐅᓐᓄᒃᑯᑦ, ᐃᖅᑲᐅᒪᑦᑎᓂᐊᖅᑐᒍᑦ ᓂᕆᐅᒋᔭᖃᕐᓗᑕᓗ ᑕᑯᔭᒐᖃᕐᕕᒻᒥ ᐱᒋᐊᕐᓗᒍ −− 
ᓂᓪᓕᐊᔭᖅᑐᖅᓯᒪᔪᖃᓛᖅᑐ ᓂᔾᔭᐅᓯᔭᖅᑐᖃᕐᓗᓂᓗ.  

ᐱᖃᑕᐅᓂᐊᖅᑯᑎᑦ ᐃᑲᔪᖅᑐᐃᑎᓪᓗᑕ ᐱᒋᐊᕈᑎᑦᑎᓐᓂ ᓂᖓᖅᑕᐅᖁᔨᒍᓐᓃᖅᑐᑕ ᐊᕐᓇᓂᑦ ᓂᕕᐊᖅᓯᐊᓂᓪᓗ; ᑕᒪᓐᓇ 
ᖁᑦᑎᓂᖅᐹᑦᑎᐊᖅ ᐃᓄᓐᓂᑦ ᐊᑐᖅᑕᐅᕙᑦᑐᓂᒃ ᓄᓇᕗᒻᒥ ᑲᓇᑕᒥᓗ ᐅᓪᓗᒥᐅᔪᖅ.  

ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ, ᖃᐅᔨᒋᐊᕐᕕᒋᔪᓐᓇᖅᑕᐃᑦ:  
 
ᐊᓂᓴ ᓄᐊᓂᒃᑐᖅ ᑖᑦ,   
ᐱᓕᕆᐊᔅᓴᓕᕆᔨ,  
ᖁᓪᓕᖅ ᓄᓇᕗᑦ ᖃᓄᐃᓕᖓᓂᖏᑦ ᐊᕐᓇᐃᑦ ᑲᑎᒪᔨᖏᑦ  
867-979-6694 ᐅᕝᕙᓘᓐᓃᑦ projects@qnsw.ca 

ᖁᓪᓕᖅ ᐊᕐᓇᓄᑦ ᑲᑎᒪᔩᑦ


